
Til: Stjórnar SSH
Frá: Starfshópi um samræmingu úrgangsflokkunar
Afrit: Páll Björgvin Guðmundsson
Erindi: 1906002
Varðar: Minnisblað starfshóps um samræmingu úrgangsflokkunar í kjölfar kynningar
Dagsetning : 12. apríl 2021

Um verkefnið
Á 518. stjórnarfundi SSH dags. 18.01.2021 var eftirfarandi bókað í fundargerð vegna erindis 1906002 um stöðu 
sóknaráætlunarverkefna fyrir árið 2020:

„Þá er skrifstofu SSH falið að senda skýrslu um samræmingu úrgangsflokkunar á 
höfuðborgarsvæðinu til sveitarfélaganna til kynningar og umræðu. Að umræðu lokinni verður 
tekin ákvörðun um næstu skref verkefnisins.“

Afgreiðsla sveitarfélaganna liggur nú fyrir. Helstu niðurstöður eru þær að sveitarfélögin taka undir tillögur sem 
koma fram í minnisblaði starfshóps dags. 12.01.2021. Í afgreiðslu meirihluta borgarráðs Reykjavíkur kemur fram 
fyrirvari varðandi tillögu starfshóps að skylda sérsöfnun úrgangs innan lóðar og bókaði borgarráð að einnig verði 
mögulegt fyrir sveitarfélög að bjóða upp á sérsöfnun úrgangs utan lóðar. Sjá nánar um afgreiðslu sveitarfélaganna 
á næstu síðu. 

Næstu skref – tillögur starfshóps til stjórnar SSH
1. Ráða verkefnastjóra til að stýra framkvæmd samræmingar úrgangsflokkunar á höfuðborgarsvæðinu 

og innleiðingu á tillögu A1 sbr. minnisblað starfshóps. Hlutverk verkefnastjóra væri m.a.:
a. Áætla kostnað við innleiðingu á samræmdu úrgangsflokkunarkerfi m.v. tillögu A1, þ.á.m. 

kostnað við innkaup á nýjum tunnum og möguleg áhrif á tækjakostnað Sorpu.
b. Áætla rekstrarkostnað við tillögu A1 fyrir sveitarfélög og Sorpu. 
c. Móta tillögu að samræmdu kerfi grenndargáma vegna annarra úrgangsstrauma eins og gler, 

járn og textíl.  
d. Móta tillögu að innleiðingu samræmds úrgangsflokkunarkerfis. 
e. Móta tillögu um sameiginlega geymsluaðstöðu fyrir tunnur fyrir höfuðborgarsvæðið.
f. Vinna drög að samstarfssamning milli sveitarfélaganna um samræmingu. 

2. Framlengja starfstíma starfshóps um samræmingu úrgangsflokkunar. Hlutverk starfshóp væri að 
aðstoða verkefnastjóra við framkvæmd verkefnisins og tryggja góðar boðleiðir í sveitarfélögin. 
Óskað yrði eftir aðkomu Sorpu í starfshópinn til að aðstoða við verkefnið. 

Lokaafurð yrði heildstæður pakki um innleiðingu samræmds úrgangsflokkunarkerfis á höfuðborgarsvæðinu m.v. 
tillögu A1 úr skýrslu Resource, sem yrði lagður fyrir stjórn SSH. Þar kæmir fram áætlaður kostnaður og 
rekstrarkostnaður við innleiðingu, tillaga að samræmdu kerfi grenndargáma, tillaga að innleiðingu kerfis, tillaga 
að fyrirkomulagi samræmdrar geymsluaðstöðu fyrir tunnur og drög að samstarfssamning sveitarfélaga um 
innleiðingu. Stefna ætti að því að vinnan taki 4 – 5 mánuði frá því verkefni er samþykkt. Kostnaður vegna vinnu 
yrði um 6 - 7 milljónir m.v. 400 tíma vinnu, en fyrir liggur að SSH getur nýtt núverandi fjármagn vegna 
sóknaráætlunar fyrir árin 2020 og 2021 til að fjármagna vinnuna. 

Ef stjórn SSH samþykkir pakkann að verkefni loknu gæti næsta skref verið að sveitafélögin skrifi undir 
samstarfssamning um innleiðingu samræmds úrgangsflokkunarkerfis og hefji útboð á innkaupum á nýjum 
ruslatunnum. 

Fyrir hönd starfshóps

_______________________________________
Jón Kjartan Ágústsson

svæðisskipulagsstjóri höfuðborgarsvæðisins

Sveitarfélag Afgreiðsla

Hafnarfjörður 24.2.2021

Á fundi umhverfis- og framkvæmdaráðs Hafnarfjarðar dags. 24.2.2021 var 
eftirfarandi tekið fyrir og afgreiðsla þess var:

2102340 - Samræming úrgangsflokkunar á höfuðborgarsvæðinu

Lögð fram skýrsla Samtaka sveitarfélaga á höfuðborgarsvæðinu um samræmingu 
úrgangsflokkunar á höfuðborgarsvæðinu til kynningar og umræðu.

Umhverfis- og framkvæmdaráð tekur undir mikilvægi þess að flokkun úrgangs á 
höfuðborgarsvæðinu öllu sé samræmd og styður tillögu starfshóps um 
úrgangssöfnun á höfuðborgarsvæðinu þar sem lagt er til að flokkarnir verði fjórir.

3.3.2021

15. 2101038 - Fundargerðir 2021, til kynningar í bæjarstjórn.

Fundargerð umhverfis- og framkvæmdaráðs frá 24.febrúar sl.

Garðabær 10.02.2020

Umhverfisnefnd

6. 2101352 - Samræming úrgangsflokkunar á höfuðborgarsvæðinu

Umhverfisnefnd Garðabæjar tekur undir um að mikilvægt sé að samræma flokkun 
á höfuðborgarsvæðinu. Þá styður umhverfisnefnd tillögu starfshópsins við 
úrgangssöfnun á höfuðborgarsvæðinu þar sem lagt er til að fjórum 
úrgangsflokkum verði sérsafnað við heimili og vonar að sú tillaga verði samþykkt 
í öllum sveitafélögum höfuðborgarsvæðisins.

18.02.201

Bæjarstjórn

7. 2102007F - Fundargerð umhverfisnefndar frá 10/2 ´21.

Jóna Sæmundsdóttir, ræddi 1. tl., drög að stefnu um meðhöndlun úrgangs og 6. tl., 
samræmingu úrgangsflokkunar á höfuðborgarsvæðinu.

Áslaug Hulda Jónsdóttir ræddi 1. tl., drög að stefnu um meðhöndlun úrgangs og 5. 
tl., skýrslu um þörf fyrir sorpbrennslustöðvar á Íslandi

Gunnar Einarsson, ræddi 5. tl., skýrslu um þörf fyrir sorpbrennslustöðvar á Ísland.

Fundargerðin lögð fram.

Kópavogur 23.2.2021

2101495 - Kynning á fýsileika samræmingar úrgangsflokkunar - skýrsla

Lögð fram skýrsla um samræmingu úrgangsflokkunar á höfuðborgarsvæðinu 
ásamt minnisblaði starfshóps SSH um málið. 
Erindið var lagt fyrir bæjarráð 28. janúar síðastliðinn þar sem því var frestað til 
að vera lagt fram í ráðum og nefndum sveitarfélagsins.

Bókun:

Umhverfis- og samgöngunefnd leggur áherslu á að samræma flokkun á 
höfuðborgarsvæðinu og samþykkir framlagða tillögu að leið A1. 

Nefndin leggur áherslu á fjóra strauma úrgangsflokkunar, sérsöfnun við heimili 
og að það verði samþykkt af öllum sveitarfélögum á höfuðborgarsvæðinu.

11.3.2021

Bæjarráð

8.2101495 - Kynning á fýsileika samræmingar úrgangsflokkunar - skýrsla

Frá SSH, dags. 20. janúar, lögð fram skýrsla um samræmingu úrgangsflokkunar á 
höfuðborgarsvæðinu til kynningar og umræðu hjá aðildarsveitarfélögum. Bæjarráð 
frestaði erindinu á fundi sínum þann 28. janúar sl.

Bæjarráð tekur undir afgreiðslu umhverfis- og samgöngunefndar og samþykkir 
með fimm atkvæðum, að leggja til við bæjarstjórn að samþykkt verði að hefja 
vinnu við samræmda úrgangsflokkun á höfuðborgarsvæðinu samkvæmt tillögu A1 
í skýrslu Recource Int. ehf. um fýslileika úrgangsflokkunar.

23.3.2021

Fundargerð

Lagt fram.

3.8 2101495 Kynning á fýsileika samræmingar úrgangsflokkunar - skýrsla

Frá SSH, dags. 20. janúar, lögð fram skýrsla um samræmingu úrgangsflokkunar á 
höfuðborgarsvæðinu til kynningar og umræðu hjá aðildarsveitarfélögum. Bæjarráð 
frestaði erindinu á fundi sínum þann 28. janúar sl. 

Niðurstaða Bæjarráð - 3039 Bæjarráð tekur undir afgreiðslu umhverfis- og 
samgöngunefndar og samþykkir með fimm atkvæðum, að leggja til við 
bæjarstjórn að samþykkt verði að hefja vinnu við samræmda úrgangsflokkun á 
höfuðborgarsvæðinu samkvæmt tillögu A1 í skýrslu Recource Int. ehf. um 
fýslileika úrgangsflokkunar. 

Niðurstaða 

Bæjarstjórn samþykkir með 11 atkvæðum að hafin verði vinna við samræmda 
úrgangsflokkun á höfuðborgarsvæðinu samkvæmt tillögu A1 í skýrslu Recource 
Int. ehf. um fýslileika úrgangsflokkunar.

Reykjavík 17.02.2021

Umhverfis- og heilbrigðisráð

Samræming flokkunar úrgangs á höfuðborgarsvæðinu, fýsileikaskýrsla, kynning         
Mál nr. US210034

Lagt fram bréf Samtaka sveitarfélaga á höfuðborgarsvæðinu til borgarráðs, dags. 
20. janúar 2021 ásamt fýsileikaskýrslu ReSource International ehf. um samræmda 
úrgangsflokkun á höfuðborgarsvæðinu, dags. 14. janúar 2021 og minnisblaði 
starfshóps um samræmingu úrgangsflokkunar, dags. 12. janúar 2021. Einnig er 
lögð fram umsögn umhverfis- og skipulagssviðs, dags. 10. febrúar 2021. 

Kynnt.

Karl Eðvaldsson frá ReSource International ehf. og Friðrik Klingbeil Gunnarsson 
ráðgjafaverkfræðingur taka sæti á fundinum undir þessum lið.

Fulltrúar Samfylkingarinnar, Pírata og Vinstri grænna leggja fram svohljóðandi 
bókun: 

Afar mikilvægt er að hugsa í lausnum þegar kemur að samræmdri flokkun á öllum 
úrgangi við heimili á höfuðborgarsvæðinu. Það eykur virði þeirra strauma sem 
fara til meðhöndlunar Sorpu og gæti hæglega dregið úr útgjöldum 
sveitarfélaganna í heild sinni og þar með lækkað kostnað íbúa við meðhöndlun 

úrgangs. Meirihluti umhverfis- og heilbrigðisráðs telur þó ekki ástæðu til að ganga 
lengra en Evróputilskipunin kveður á um og skylda sérsöfnun innan lóðar. Slíkar 
ákvarðanir ættu að vera áfram í höndum sveitarfélaganna og byggja á árangri í 
söfnun hverju sinni. Lögð hefur verið áhersla á valfrelsi í úrgangsmálum í 
Reykjavík og er mikilvægt að halda því áfram. Sérsöfnun frá heimilum er 
kostnaðarsöm og leggst sá kostnaður á heimilin. Grenndarstöðvakerfi Reykjavíkur 
er vel nýtt og hefur sannað sig sem alvöru valkostur þegar kemur að móttöku á 
endurvinnsluefnum. Það þarf hinsvegar að leggja ríkari áherslu á að samræma 
sorpsamþykktir á höfuðborgarsvæðinu og er hægt að auka árangur með því að 
takmarka enn frekar þá úrgangsflokka sem lenda í gráu tunnunni.

Fulltrúar Sjálfstæðisflokksins og Miðflokksins leggja fram svohljóðandi bókun:

Það er löngu orðið tímabært að samræma flokkun úrgangs á heimilum 
höfuðborgarsvæðisins. Einfalt og samræmt flokkunarkerfi leiðir til betri 
flokkunar. Enn fremur má benda á að tækifæri eru fyrir Reykjavíkurborg að bjóða 
út sorphirðu til að auka hagkvæmni og bæta þjónustu.

Lagt fram bréf umhverfis- og skipulagssviðs, dags. 9. mars 2021, varðandi 
umsögn sviðsins, dags. 10. febrúar 2021, um bréf Samtaka sveitarfélaga á 
höfuðborgarsvæðinu, dags. 20. janúar 2021, vegna fýsileikakönnunar um 
samræmda úrgangsflokkun á höfuðborgarsvæðinu, sbr. 31. lið fundargerðar 
borgarráðs frá 4. febrúar 2021, ásamt fylgiskjölum. R21010241

Umsögn umhverfis- og skipulagssviðs er samþykkt.

11.03.2021

Borgarráð

Borgarráðsfulltrúar Samfylkingarinnar, Viðreisnar, Pírata og Vinstri grænna 
leggja fram svohljóðandi bókun: 

Afar mikilvægt er að hugsa í lausnum þegar kemur að samræmdri flokkun á öllum 
úrgangi við heimili á höfuðborgarsvæðinu. Það eykur virði þeirra strauma sem 
fara til meðhöndlunar SORPU og gæti hæglega dregið úr útgjöldum 
sveitarfélaganna í heild sinni og þar með lækkað kostnað íbúa við meðhöndlun 
úrgangs. Við teljum þó ekki ástæðu til að ganga lengra en Evróputilskipunin 
kveður á um og skylda sérsöfnun innan lóðar. Slíkar ákvarðanir ættu að vera 
áfram í höndum sveitarfélaganna og byggja á árangri í söfnun hverju sinni. Lögð 
hefur verið áhersla á valfrelsi í úrgangsmálum í Reykjavík og er mikilvægt að 
halda því áfram. Sérsöfnun frá heimilum er kostnaðarsöm og leggst sá kostnaður á 
heimilin. Grenndarstöðvakerfi Reykjavíkur er vel nýtt og hefur sannað sig sem 
alvöru valkostur þegar kemur að móttöku á endurvinnsluefnum. Það þarf 
hinsvegar að leggja ríkari áherslu á að samræma sorpsamþykktir á 
höfuðborgarsvæðinu og er hægt að auka árangur með því að takmarka enn frekar 
þá úrgangsflokka sem lenda í gráu tunnunni.

Áheyrnarfulltrúi Flokks fólksins leggur fram svohljóðandi bókun: 

Tillaga er frá Sambandi sveitarfélaga á höfuðborgarsvæðinu um samræmingu 
úrgangsflokkunnar. Reykjavík er að verða eftirbátur í sorpmálum ef tekið er mið 
af öðrum sveitarfélögum. Fulltrúi Flokks fólksins lagði það til í upphafi 
kjörtímabilsins að komið yrði upp þriggja tunnu flokkunarkerfi en tillagan var 
felld með þeim rökum að hún væri kostnaðarsöm. Í tillögu Sambands sveitarfélaga 
á höfuðborgarsvæðinu felst að hvert heimili hafi fjóra úrgangsflokka; pappír, 
plast, blandað sorp og lífrænt efni. Spurning er hvort þetta eigi að vera valkvætt 
eða skylda. Það vekur upp margar spurningar um útfærslu. Sérsöfnun frá 
heimilum er auðvitað lang áhrifaríkasta leiðin. Ef nýta á úrgang sem hráefni í aðra 
vinnslu þarf að flokka sem mest þar sem úrgangurinn verður til, á heimilum og í 
fyrirtækjum. Þeir sem búa til úrganginn ættu einnig að hafa mikið um flokkunina 

að segja. Kalla ætti eftir hugmyndum frá heimilum og fyrirtækjum hvernig talið er 
að gera mætti betur í flokkun sorps á þeim.

Ólöf Örvarsdóttir og Guðmundur B. Friðriksson taka sæti á fundinum undir 
þessum lið með fjarfundarbúnaði.

Seltjarnarnes 10.03.2021 Bæjarstjórn : 925. Bæjarstjórnarfundur.

Bæjarstjórn tekur undir tillögu starfshópsins og umhverfisnefndar og minnir á að aukin 
samræming í úrgangsmálum er í samræmi við umhverfisstefnu Seltjarnarnesbæjar.

 03.03.2021 Umhverfisnefnd : 304. fundur umhverfisnefndar Seltjarnarness

Umhverfisnefnd fagnar þessari skýrslu og hvetur til framkvæmda á grunni hennar. Nefndin 
telur mikilvægt að lögð verði áhersla á lausnir varðandi lífrænan úrgang og vandaða 
upplýsingagjöf til bæjarbúa.

Mosfellsbær 18.02.2021

Umhverfisnefnd Mosfellsbæjar

202101312 - Samræming úrgangsflokkunar á höfuðborgarsvæðinu - sóknaráætlun 

Kynning á tillögum starfshóps um samræmingu sorpflokkunar á 
höfuðborgarsvæðinu ásamt fýsileikaskýrslu ReSource. Bæjarráð samþykkti á 
1474. fundi sínum að vísa skýrslunni til umsagnar umhverfisnefndar. 

Niðurstaða 

Umhverfisnefnd styður tillögu starfshópsins og minnir á að aukin samræming í 
úrgangsmálum er í samræmi við umhverfisstefnu Mosfellsbæjar.

25.02.2021

Bæjarráð Mosfellsbæjar

202101312 - Samræming úrgangsflokkunar á höfuðborgarsvæðinu – sóknaráætlun

Lögð fram umsögn umhverfisnefndar um tillögur að samræmingu 
úrgangsflokkunar á höfuðborgarsvæðinu, sem vísað var til umhverfisnefndar til 
umsagnar.

Niðurstaða 

Bæjarráð fagnar vinnu við samræmingu úrgangsflokkunar á höfuðborgarsvæðinu 
enda fellur aukin samræming í úrgangsflokkun vel að umhverfisstefnu 
Mosfellsbæjar. 

Bæjarráð Mosfellsbæjar leggur til að þessi vinna verði lögð til grundvallar 
samræmingar í úrgangsflokkun á höfuðborgarsvæðinu í framhaldinu. 

Kjós 03.02.2021

Hreppsnefnd

227. fundur

22. Kynning á fýsileika samræmingar úrgangsflokkunar - skýrsla málsnr. 1906002

2101021

Niðurstaða:

Lagt fram

3.3.2021

http://www.ssh.is/


Hamraborg 9  -  200 Kópavogur  -  sími : 564 1788  -  ssh@ssh.is  -  www.ssh.is -  6 af 6

Hreppsnefnd Kjósarhrepps samþykkti á fundi áðan tillögu starfshópsins um að 
taka upp samræmingu úrgangsflokkunar samkvæmt tillögu A1. 

